
Analyse
Richard II atteste la concession par l’abbaye de Bourgueil de la terre de Longueville à l’abbaye de Jumièges. Cette
terre, jadis comprise dans le douaire de Liégarde, femme de Guillaume-Longue-Epée, avait été transmise par celle-
ci à sa fille Emma qui en fit don à Bourgueil.

QUIDAM VIR PREPOTENS PATERQUE FAMILIAS NOMINE ASTASIUS POSSEDIT ALODUM IN VILLA
QUE VOCATUR TORTONIACUS, ET INMISSA EST VOLUNTAS cordi ejus a Domino ut ipsum alodum sibi
pertinentem traderet Deo et Sancto Petro in venerabili Gemmeticensis coenobio. Concessit ergo, ut diximus, ipsam
suam possessionem Deo et Sancto Petro, videlicet terciam partem ipsius ville et totam æcclesiam et totum flumen
in ipso loco decurrentem. Hoc igitur donum dedit Sancto Petro pro redemptione anime suæ. Deinde post hæc,
multi in eodem loco Tortoniaco viri terram possidentes, voluntate spontanea, dederunt ex ipsa terra possessionis
suæ tantum quantum eis bonum visum est Sancto Petro qui colitur in venerabili Gemmeticensis loco. Igitur,
post multa curricula annorum, extitit nobilissimus comes Vuillemus Rotomagensis civitate, qui uxorem habuit
nomine Leyardam, cui dedit dotem in villa que vocatur Longavilla. Ipsa ergo Leyarda habuit quandam filiam,
cujus est nomen Emma, cujus possessio tercie partis ipsius terræ in eadem fuit villa. Ipsa ergo suam partem ipsius
ville dedit Deo in loco qui nuncupatur Burgulio, ubi [coluntur] merita almi Petri. Igitur post hæc, temporibus
Rotberti humillimo abbatis Gemmeticensis sacri coenobii et venerabili abbatis Berni Burg[uliia]lmi coenobii,
eorum voluntate spontanea libentique animo, ipsam terram ipsius ville que vocatur Longavilla, concesser[unt
Sancto Pet]ro in Gemmet[icensi coenobio]. Ex hac ergo re existunt testes plurimi, vi[delicet] Richardus comes
inclitus, cujus imperio atque voluntate [hoc opus peractum est, qui fuit filius Ricardi ] principis magni ; iterumque
alii testes succedunt, scilicet filius ejus Richardus et nobilissima mater Richardi comitis Gunnor, que tribuit pro
redemptione animæ suæ .XXXta. libras nummorum, et uxor comitis Richardi Judith. Item sunt alii testes idonei,
Rotbertus archiepiscopus sanctæ æcclesie Rotomagensis et Vuillelmus et Malgerus, fratres Richardi comitis,
Vuillelmus Pictavorum comes et uxor Prisca, Gyslebertus episcopus, Rodulfus vicecomes, et uxor ejus et mater ejus
Heldiardis, et Gosfredus frater ejus. Nomina monachorum : Rotbertus abbas, Albertus monacus, Geraldus monacus,
Bernardus monacus, Odo monacus, Gyslebertus monacus, Berno abbas, Tedelinus abbas, Vuarnerus monacus,
Rotbertus monacus, Helgoth monacus, Lanbertus monacus, Osmundus sacerd[os], Kainus sacerdos, Vualterus
sacerdos, Berno laicus, Albericus, Vuatselinus, Tetbolth, Stephanus, Godefredus, [Ri]chardus laicus, Durandus
laicus. ACTA SUNT HEC ANNO AB INCARNATIONE DOMINI M.XII., INDICTIONE .X., EPACTA .XXV.,
CONCURRENTES. II., BISEXTUS ETIAM EODEM FUIT ANNO, REGNANTE ROTBERTO FRANCORUM
REGE GLORIOSISSIMO.
Ego Fulco, apud Clivillam quendam Sancto Petro reddo hospitem quem pater meus Hosmundus, pro [patris su]i
Burselli anima, quondam contulerat eis. Ipse, malorum de[pravatus consilio, post mei] patris mortem, temerario
ausu, eum invasi.
Signum + Fulconis. Signum matris ejus + [ Satseline. Signum magistri ejus + Hingulfi.]


